
ᐅᓪᓗᖓ:   ᐋᒋᓯ 8, 2017 

 

ᑕᐃᒎᓯᖓ: 2017ᒥ  ᒐᕙᒪᑐᖃᒃᑯᑦ ᑲᑎᒪᔨᖁᑎᖏᑦ ᐊᐅᔭᒃᑯᑦ ᑲᑎᒪᓂᖏᑦ 

 

ᐅᕙᙵᑦ ᐱᓕᕆᕝᕕᒻᒦᖓᖅᑐᖅ:  ᒐᕙᒪᓕᕆᔨᒃᑯᑦ 

 

ᐃᓚᒋᔭᐅᔪᖅ:  ᓯᕗᓕᖅᑎ ᐲᑕ ᑕᑉᑑᓇ 

    

ᓄᓇᕗᒻᒨᖓᔪᑦ:   

 

ᒐᕙᒪᑐᖃᒃᑯᑦ ᑲᑎᒪᔨᖁᑎᖏᑦ ᑲᓇᑕᒥᐅᑦ ᓯᕗᓕᐅᖅᑎᖏᓐᓄᑦ 13ᖑᔪᓄᑦ ᑲᑎᒪᔨᐅᕕᒃ. ᒐᕙᒪᑐᖃᒃᑯᑦ ᑲᑎᒪᔨᖁᑎᖏᑦ 

ᑲᑐᔾᔨᖃᑎᒌᖢᑎᒃ ᐱᓕᕆᖃᑎᒌᓲᑦ, ᖃᐅᔨᒪᖃᑦᑕᐅᓪᓗᑎᒃ ᑲᑐᔾᔨᓪᓗᑎᒃ ᐱᓕᕆᖃᑎᒌ ᐸᑦᑐᑦ, 

ᐱᓕᕆᐊᕆᔭᕆᐊᓕᒻᒥᓂᒡᓗ ᖃᐅᔨᒪᖃᑎᒌᑦᑎᐊᖅᐸᑦᑐᑦ ᐱᓕᕆᖃᑎᒌᒃᖢᑎ ᒐᕙᒪᐅᔪᑦ ᐊᒻᒪᓗ ᑕᑯᒃᓴᐅᑎᑦᑎᓪᓗᑎᒃ 

ᓯᕗᓕᐅᖅᑎᐅᓂᕐᒥᓂᑦ ᐱᒻᒪᕆᐅᔪᓂᑦ ᐱᓕᕆᐊᑲᓲᑦ ᑲᓇᑕᒥᐅᓕᒫᓄᑦ ᐱᒻᒪᕆᐅᔪᖁᑕᐅᔪᓂᑦ.  ᑲᑎᒪᓃᑦ 

ᐊᔾᔨᐅᑎᐊᖏᑦᑐᒃᑯᑦ ᐊᐅᓚᓂᖃᓲᑦ ᑕᑯᑎᑦᑎᓲᖑᒻᒪᑦ ᓄᓇᕗᑦ ᓴᙱᓂᖓᓂᑦ ᐊᒻᒪᓗ ᓇᓗᓇᐃᖅᑕᐅᓪᓗᑎᒃ 

ᐊᔪᕐᓇᕐᓂᖏᑦ ᓄᓇᕗᒻᒥᐅᓄᑦ ᐊᑐᖅᑕᐅᕙᑦᑐᑦ.  

 

ᓇᐃᒡᓕᒋᐊᖅᓯᒪᔪᖅ ᑲᑎᒪᓂᕐᒧᑦ ᐅᓂᒃᑳᖅ:  

ᐋᓪᐴᑕ ᓯᕗᓕᖅᑎᖓ ᕋᐃᑦᓱ ᓈᑦᓕ ᐅᖃᖅᑎᐅᓚᐅᖅᑐᖅ 2017 ᒥ ᒐᕙᒪᑐᖃᒃᑯᑦ ᑲᑎᒪᔨᖁᑎᖏᑦ ᐊᐅᔭᒃᑯᑦ 

ᑲᑎᒪᑎᓪᓗᒋᑦ ᐃᐊᑦᒪᓐᑕᓐᒥ 18-19, 2017ᒥ. 

 

ᑲᑎᒪᔾᔪᑎᓂᑦ ᐅᖃᐅᓯᕆᔭᐅᓪᓗᐊᑕᓚᐅᖅᑐᑦ ᑲᑎᒪᑎᓪᓗᑕ ᐅᑯᐊᖑᔪᑦ:  

 ᐃᖅᑲᓇᐃᔮᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓂᖅ 

o ᑲᓇᑕᒥᐅᑦ−ᐊᒥᐊᓕᒃᑲᓐᒥᐅᓪᓗ ᐱᓕᕆᖃᑎᒌᒍᓐᓇᕐᓂᖓ 

o ᑕᐅᖅᓰᓂᖅ 

o ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑏᑦ 

o ᐃᖅᑲᓇᐃᔮᑦ/ᐊᔪᕈᓐᓃᖅᓴᓂᖅ ᐱᓕᒻᒪᑦᓴᓂᖅ 

o ᓴᓗᒪᓗᓂ ᐱᕈᖅᐸᓪᓕᐊᓂᖅ 

 ᓴᖅᑭᑦᑐᑦ ᐃᓱᒫᓗᑕᐅᔪᑦ 

o ᐃᓅᓕᓴᐅᑏᑦ 

o ᓄᓇᒥᓂᑦ ᕿᒫᑎᑕᐅᓯᒪᔪᑦ 

o ᐅᑭᐅᖅᑕᖅᑐᒥᑦ ᓂᕿᑦᑎᐊᕙᓕᕆᓂᖅ 

 ᐃᓄᓕᕆᓂᖅ ᐊᒻᒪᓗ ᒪᓕᒐᑎᒍᑦ ᐃᓱᒫᓗᑕᐅᔪᑦ 

o ᐱᕋᔭᑦᓯᒪᔪᑦ ᐃᖅᑲᖅᑐᐃᕕᓕᕆᓂᕐᓗ 

o ᐃᓅᓕᓂᐅᑏᑦ ᐃᒃᐱᓐᓈᔪᓐᓂᕐᓇᖅᑐᑦ ᐆᐱᐅᐊᐃᑦᔅ (Opioids) ᐊᒻᒪᓗ ᓱᐴᖅᑐᕐᓗᒐᖅ ᐱᕈᖅᑐᕕᓃᑦ  

 

ᑲᑎᒪᓂᕐᒧᑦ ᑲᔪᓯᔾᔪᑎᒋᑦᑎᐊᖅᑐᑦ ᐅᑯᓂᖓ ᐃᓚᓖᑦ:   

 

ᑲᓇᑕᒥᐅᑦ−ᐊᒥᐊᓕᒃᑲᒥᐅᓪᓗ ᐱᓕᕆᖃᑎᒌᒍᓐᓇᕐᓂᖓ:  ᓯᕗᓕᖅᑏᑦ ᑲᒪᒋᔭᖃᓪᓗᐊᑕᓚᐅᖅᑐᑦ ᐃᑲᔫᓯᐊᑦ 

ᑕᐅᖅᓰᓂᒃᑯᑦ, ᑮᓇᐅᔭᓕᕆᓂᖅ ᐊᒻᒪᓗ ᑮᓇᐅᔭᓕᐅᕈᑎᐅᓇᓱᑦᑐᑦ ᑲᓇᑕᒥᐅᓄᑦ ᐊᒥᐊᓕᑲᒻᒥᐅᓄᓪᓗ.  ᓯᕗᓕᖅᑏᑦ 

ᑲᑎᒪᖃᑎᖃᓚᐅᖅᑐᑦ ᑲᓇᑕᒥᐅᑦ ᑭᒡᒐᖅᑐᖅᑎᖓᓂᑦ ᐊᒥᐊᓕᑲᓐᒥᐅᓄᑦ ᐊᒻᒪᓗ ᐊᖏᖃᑎᒌᓚᐅᖅᑐᑦ ᑲᔪᓯᔪᒪᓪᓗᑎᒃ 

ᖃᓪᓗᓈᑦ ᓄᓇᖓᓐᓂᑦ ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᓂᖏᑕ ᐱᓕᕆᐊᕆᔪᒪᔭᖏᓐᓂᑦ ᑲᓇᑕᒥᐅᓂᑦ ᑭᒡᒐᖅᑐᐃᓗᑎᒃ  



ᐱᓕᕆᖃᑎᖃᕈᒪᑦᑎᐊᖅᑐᑦ ᐊᒥᐊᓕᒃᑲᓐᒥᐅᓂᑦ ᐃᓱᒪᓕᐅᖅᑎᐅᓗᑎᒃ, ᑮᓐᓇᐅᔾᔭᑦᓴᕋᓱᐊᕐᓂᒃᑯᑦ ᐊᒻᒪᓗ 

ᓇᒻᒥᓂᖁᑎᖃᕐᓂᒃᑯᑦ, ᐊᖏᕈᑏᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ ᑲᔪᓯᓂᐊᖅᑐᑦ ᐱᓕᕆᖃᑎᒌᑦᑎᐊᕐᓗᑎᒃ ᒐᕙᒪᑐᖃᒃᑯᓐᓂᑦ 

ᑲᔪᓯᕙᓪᓕᐊᓂᐊᕐᒪᑕ ᐱᔪᓐᓇᕐᓂᖃᑦᑎᐊᖅᑐᓂᑦ ᐃᖅᑲᓇᐃᔭᖅᑎᖃᕐᓂᖅ. 

 

ᐊᒥᐊᓕᑲ ᐅᑭᐅᖅᑕᖅᑐᖓᓂᑦ ᐊᑭᖃᙱᑦᑐᒃᑯᑦ ᑕᐅᖅᓰᖃᑎᒌᖃᑦᑕᕐᓂᕐᒧᑦ ᐊᖏᕈᑎ (NAFTA) ᓯᕗᓕᖅᑏᑦ 

ᐃᑲᔪᖅᓱᖅᑐᑦ ᐊᑭᖃᖏᓪᓗᓂ ᒪᑐᐃᖓᑦᑎᐊᕐᓗᑎᒡᓗ ᐱᓕᕆᐊᑦ ᐊᑖᓂᑦ ᐊᒥᐊᓕᑲ ᐅᑭᐅᖅᑕᖅᑐᖓᓂᑦ 

ᐊᑭᖃᙱᑦᑐᒃᑯᑦ ᑕᐅᖅᓰᖃᑎᒌᖃᑦᑕᕐᓂᕐᒧᑦ ᐊᖏᕈᑎᒥᑦ ᑖᓐᓇ ᐃᑲᔫᑎᖃᖅᓯᒪᒻᒪᕆᒃᑐᖅ ᑲᓇᑕᒥᐅᓄᑦ, ᒥᒃᓯᑯᒥᐅᓄᑦ 

ᐊᒻᒪᓗ ᐊᒥᐊᓕᑲᓐᒥᐅᓄᑦ.  ᑭᙴᒪᓇᖅᑐᖅ ᓂᐅᕕᖅᑎᑦᑎᓂᒃᑯᑦ ᑲᔪᓯᓂᖃᑦᑎᐊᕐᓂᖅ ᐊᑭᖃᙱᑦᑐᒃᑯᑦ 

ᑕᐅᖅᓰᖃᑎᒌᖃᑦᑕᕐᓂᕐᒧᑦ ᐱᕙᓪᓕᐊᔭᕗᑦ ᑎᒍᕙᓪᓕᐊᓗᑎᒍ.  ᓯᕗᓕᖅᑏᑦ ᐅᔾᔨᕈᓱᑦᑐᑦ ᑖᓇ 

ᐱᓕᕆᐊᑦᑎᐊᕙᐅᒐᔭᕐᓂᖓᓂᑦ ᓄᑖᖑᖅᑎᒋᖓᕐᓗᒍ ᐊᒻᒪᓗ ᐱᐅᓯᑎᒋᐊᕐᓗᒍ ᐊᖏᕈᑎ ᐊᒻᒪᓗ ᓂᕆᐅᒋᔭᖃᕐᓗᑕ 

ᐃᓚᒋᔭᐅᖏᓐᓇᖃᑦᑕᕐᓂᐊᕐᓗᑕ ᑲᓇᑕᒥᐅᑦ ᖃᓄᖅᑑᕈᑎᖃᓕᕌᖓᑕ ᐊᔩᕈᑎᖃᕐᓂᒃ ᐊᒻᒪᓗ ᐋᕿᒋᐊᕐᓗᒍ ᐊᖏᕈᑎ. 

 

ᑲᓇᑕᒥᐅᑦ − ᓴᐃᓃᓯᒃᑯᓪᓗ ᐊᑭᖃᖏᑦᑐᒃᑯᑦ ᑕᐅᖅᓰᑲᑎᒌᖃᑦᑕᕐᓂᕐᒧᑦ ᐊᖏᕈᑎ:  ᓯᕗᓕᖅᑏᑦ 

ᑐᙵᓱᑦᑎᑦᑎᓚᐅᖅᑐᑦ ᑲᓇᑕᒥᐅᑦ ᓯᕗᓕᖅᑎᕐᔪᐊᖓᑕ ᐊᖏᕈᑎᒋᓯᒪᔭᒋᓐᓂᑦ ᕿᒥᕐᕈᒃᑲᓐᓂᕈᒪᓪᓗᓂ ᑲᓇᑕᒥᐅᑦ 

ᓴᐃᓃᓯᒃᑯᓪᓗ ᐊᑭᖃᖏᑦᑐᒃᑯᑦ ᑕᐅᖅᓰᑲᑎᒌᖃᑦᑕᕐᓂᕐᒧᑦ ᐊᖏᕈᑎᖓᓂᑦ ᐊᒻᒪᓗ ᓴᐃᓃᓯᒃᑯᑦ ᐱᓕᕆᖃᖅᑐᖅ 

ᐊᖏᓪᓕᑎᑕᐅᖃᓐᓂᕋᓱᐊᖅᖢᓂ ᑕᐅᖅᓰᓂᐅᕙᑦᑐᖅ ᓴᐃᓇᒥᐅᓄᑦ ᐊᒃᑐᐊᓂᖃᑦᑎᐊᕐᓗᑎᒃ.  ᓯᕗᓕᖅᑏᑦ ᑲᓇᑕᒥᐅᑦ 

ᓯᕗᓕᖅᑎᕐᔪᐊᖓᓂᑦ ᐅᖃᐅᔨᒋᐊᓚᐅᖅᑐᑦ ᐅᔾᔨᖅᓴᑦᑎᐊᖁᔨᓪᓗᑎᒃ ᖃᓪᓗᓈᑦ ᓄᓇᖓᓐᓂᑦ ᐅᑭᐅᖅᑕᖅᑐᒥᓪᓗ 

ᐊᕕᑦᑐᖅᓯᒪᓂᖏᑦ ᐃᓚᒋᔭᐅᑦᑎᐊᖁᔭᐅᓪᓗᑎᒃ ᐋᔩᕋᓲᑎᖃᓕᕌᖓᑕ ᖃᓄᐃᑦᑐᑐᐃᓐᓇᕐᓂᑦ ᓄᑖᓂᑦ ᑕᐅᖅᓰᔾᔪᑎᒃᓴᓂᑦ. 

 

ᐊᕙᑎᓕᕆᓂᕐᒧᑦ ᐊᖏᖅᑕᐅᓯᒪᔪᑦ:  ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓂᕐᒥᑦ 

ᒫᓐᓇᖃᑖᖅ ᒐᕙᒪᑐᖃᒃᑯᑦ ᓴᖅᑭᑦᑎᓚᐅᕐᒪᑕ ᒐᕙᒪᑐᖃᒃᑯᓃᖓᖅᑐᒥᑦ ᖃᐅᔨᒪᔨᑕᒻᒪᕇᑦ ᑲᑎᒪᑎᔾᔪᑎᕕᓂᖏᓐᓂᑦ 

ᐅᓂᒃᑳᓕᐊᖑᓯᒪᔪᒥᑦ ᓯᕗᓕᖅᑏᑦ ᐅᖃᐅᔨᒋᐊᓚᐅᖅᑐᑦ ᒐᕙᒪᑐᖃᒃᑯᓐᓂᑦ ᐱᓕᕆᖃᑎᖃᑦᑎᐊᖁᔨᓪᓗᑎᒃ 

ᐊᕙᑎᓕᕆᓂᕐᒨᖓᔪᓂᑦ ᕿᒥᕐᕈᓂᕐᒧᑦ ᐱᓕᕆᐊᖑᓲᖅ ᐊᒃᑐᐊᓂᖃᑦᑎᐊᕋᓗᐊᕐᒪᖔᑦ ᑐᙵᕕᖏᓐᓄᑦ “ᐊᑕᐅᓯᖅ 

ᐱᓕᕆᐊᖅ, ᐊᑕᐅᓯᖅ ᕿᒥᕐᕈᓂᖅ”, ᐃᓚᑦᑕᐃᓕᓗᒍ ᐊᔾᔨᖏᓐᓂᑦ ᐅᕝᕙᓗᓃᑦ ᑭᖑᕙᖅᑎᑦᑕᐃᓕᓗᒍ, 

ᑲᔪᓯᑐᐃᓐᓇᕐᓗᓂ ᖃᐅᔨᒪᓪᓚᕆᑦᑐᓂᑦ ᐱᓕᕆᖃᑎᖃᖃᑦᑕᕐᓗᑎᒃ, ᐊᒻᒪᓗ ᐊᓯᔾᔨᖅᑐᖃᕌᖓᑦ ᖃᓪᓗᓈᑦ ᓄᓇᖓᓐᓂᑦ 

ᐅᑭᐅᖅᑕᖅᑐᒥᓪᓗ ᐊᕕᑦᑐᖅᓯᒪᓂᖏᓂᓂᖔᖅᑐᓂᑦ, ᐊᒻᒪᓗ ᐱᑕᖃᕇᖅᑐᑦ ᑲᑐᔾᔨᓪᓗᑎᒃ ᐊᐅᓚᑦᑎᔾᔪᑕᐅᕙᑦᑐᓂᑦ. 

  

ᑲᓇᑕᒥ ᐃᑯᒻᒪᖁᑎᓕᕆᓂᕐᒧᑦ ᐸᕐᓇᐅᑎ:  ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᑲᔪᓰᓐᓇᖅᑐᒥᑦ ᐊᑐᓕᖅᑎᑦᑎᓂᖅ 

ᑲᓇᑕᒥ ᐃᑯᒻᒪᖁᑎᓕᕆᓂᕐᒧᑦ ᐸᕐᓇᐅᑎᓂᑦ ᓴᖅᑭᑎᑕᐅᓚᐅᖅᓯᒪᔪᖅ ᔪᓚᐃ 2015−ᖑᑎᓪᓗᒍ.  ᐊᕐᕌᓂ, ᓯᕗᓕᖅᑏᑦ 

ᑎᓕᓯᓚᐅᖅᑐᑦ ᒥᓂᔅᑕᓂᑦ ᑲᔪᓯᖁᔭᐅᓪᓗᑎᒃ ᑲᑐᔾᔨᓗᑎᒃ ᓯᑕᒪᓂᑦ ᓯᕗᓪᓕᐅᑎᔭᕆᐊᓕᓐᓂᑦ ᑲᒪᖁᔭᐅᓪᓗᑎᒃ:  

ᐃᑯᒻᒪᖁᑎᓂᑦ ᐊᑐᓗᐊᖅᑕᐃᓕᒪᓂᖅ, ᐃᑯᒻᒪᖁᑎᓂᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᑎᓂᖅ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓅᖓᔪᑦ ᐊᒻᒪᓗ ᐳᔪᕐᓗᖃᓗᐊᖅᑕᐃᓕᒪᓂᕐᒧᑦ ᒪᑭᒪᔾᔪᑎᑦᓴᑦ, ᐊᒻᒪᓗ ᐱᓕᕆᔾᔪᑏᑦ ᐅᐊᔭᒨᖅᑐᑦ 

ᐊᒻᒪᓗ ᓄᑖᓂᑦ ᓴᖅᑭᑎᑦᑎᓗᑎᑦ ᐊᓯᔾᔨᕈᑕᐅᓂᐊᖅᑐᓄᑦ.  

 

ᓱᖏᐅᔾᔨᓂᖅ  ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᑭᙴᒪᒋᔭᐅᔪᓂᑦ ᐱᕙᒌᔭᐃᓂᒃᑯᑦ ᐊᐅᓚᑦᑎᖃᑎᖃᕐᓂᖅ, 

ᑮᓇᐳᔭᖃᖅᑎᑦᑎᓂᖅ ᐊᒻᒪᓗ innovation ᓄᑖᓂᑦ ᓴᕿᑎᑦᑎᓂᖅ ᐊᓯᔾᔨᕈᑕᐅᓂᐊᖅᑐᓄᑦ ᓄᓇᓖᑦ 

ᓱᖏᐅᑎᔭᕆᐊᖃᕐᒪᑕ, ᐊᕕᒃᑐᖅᓯᒪᓂᖏᑦ, ᓴᓇᔭᐅᕙᓪᓕᐊᔪᑦ ᐊᒻᒪᓗ ᒐᕙᒪᐃᑦ ᐊᑯᓂᐅᔪᖅ 

ᖃᐅᔨᓴᖅᑕᐅᖃᑦᑕᑯᔭᐅᓪᓗᑎᒃ ᓯᓚᖅᑕ ᐊᓯᔾᔨᖅᐸᓪᓕᐊᓂᖓ, ᐅᖅᑰᓂᖓ ᓂᒡᓚᓱᓐᓂᖓᓗ ᐊᒻᒪᓗ ᐊᕙᑎᑦᑕ 

ᖃᓄᐃᓕᕙᓪᓕᐊᓂᖓ.  ᐅᔾᔨᖅᓱᑦᑎᐊᕆᐊᖃᕋᑦᑎᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᑑᑎᒋᔪ 

ᐃᓱᒫᒋᔭᐅᑦᑎᐊᕆᐊᖃᕐᒪᑕ, ᐱᓗᐊᖅᑐᒥᑦ ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑏᑦ, ᓯᕗᓕᖅᑏᑦᐅᖃᐅᔨᒋᐊᓚᐅᖅᑐᑦ 

ᒐᕙᒪᑐᖃᒃᑯᑦ ᓇᓗᓇᐃᖅᓯᒋᐊᖁᔭᐅᓪᓗᑎᒃ ᖃᓄᖅ ᑮᓇᐅᔭᐃᑦ ᐊᑑᐃᓐᓇᐅᑎᑕᐅᔪᑦ ᑭᓱᓄᑦ ᐊᑐᕆᐊᖃᕋᔭᕐᒪᖔᑕ 

2017ᒥ ᑮᓇᐅᔭᓄᑦ ᐊᑐᖅᑐᑦᓴᓄᑦ ᓴᕿᑎᑕᐅᓚᐅᖅᑐᑦ ᐃᑲᔫᑎᖃᕐᓂᐊᖅᐹᑦ ᖃᓪᓗᓈᑦ ᓄᓇᖓᓐᓂᑦ ᐅᑭᐅᖅᑕᖅᑐᒥᓪᓗ 

ᐊᕕᑦᑐᖅᓯᒪᓂᖏᓐᓄᑦ ᓱᖏᐅᑎᔭᐅᔭᕆᐊᖃᕐᓂᖏᑦ ᐱᕙᒌᔭᕈᑎᓂᑦ ᐱᓕᕆᐊᖑᑲᐅᑎᒋᔭᕆᐊᓕᓐᓄᓪᓗ.  ᓯᕗᓕᖅᑏᑦ 

ᐅᖃᐅᓯᖃᓚᐅᕐᒥᔪᑦ ᐱᐅᓯᒋᐊᖅᑎᑦᑎᖁᔨᓪᓗᑎᒃ ᐱᕐᕈᓗᐊᕿᓂᕐᒧᑦ ᑮᓇᐅᔭᐃᑦ ᐃᑲᔪᕈᑕᐅᕙᑦᑐᑦ ᐋᕿᑦᑕᐅᓯᒪᓂᖏᓐᓂᑦ 

ᐊᒻᒪᓗ ᑭᙴᒪᒋᔭᖃᕐᓂᕋᖅᑐᑦ ᖃᓄᖅᑑᕈᑕᐅᔭᕆᐊᖃᕐᓂᖏᓐᓂᑦ ᒐᕙᒪᑐᖃᒃᑯᑦ ᑮᓇᐅᔭᓕᐅᕈᑎᐅᓇᓱᑦᑐᑦ 

ᖁᓚᓕᖅᑕᐅᔭᕆᐊᖃᖏᑦᑐᖅ ᐊᑭᑐᔫᑎᓄᑦ ᓄᓇᓕᓐᓄᑦ ᐊᐅᓚᔪᓐᓇᐅᑏᑦ.  

 



ᐅᑭᐅᖅᑕᖅᑐᒥ ᓄᓇᓖᑦ:  ᓯᕗᓕᖅᑏᑦ ᒐᕙᒪᑐᖃᒃᑯᓐᓂᑦ ᐅᖃᐅᔨᒋᐊᓚᐅᖅᑐᑦ ᐊᒃᓱᕈᒃᑲᓐᓂᖁᔭᐅᓪᓗᑎᒃ 

ᓴᐳᔾᔨᓯᒪᑦᑎᐊᕐᓗᑎᒡᓗ ᐱᓕᕆᖃᑎᒥᓂᒃ ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑏᑦ ᖃᓄᖅᑑᕈᑎᒋᔭᐅᖁᔭᐅᓪᓗᑎᒃ 

ᐊᒻᒪᓗ ᐱᒋᐊᑲᐅᑎᒋᔭᐅᓗᑎᒃ ᓯᕗᓂᑦᑎᓐᓂᑦ ᖃᓄᖅᑑᕈᑕᐅᓯᒪᔪᑦ ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑎᓄᑦ 

ᐸᕐᓇᐅᑏᑦ ᐃᓚᓕᐅᑎᓗᒋᑦ ᐊᒻᒪᓗ ᐃᓂᖃᖅᑎᑦᑎᐊᕐᓗᒋᑦ ᓂᑲᓇᖅᑐᑦ ᐅᑭᐅᖅᑕᖅᑐᒥᑦ ᓄᓇᓖᑦ. 

 

ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑏᑦ:  ᓯᕗᓕᖅᑏᑦ ᑐᙵᓱᑦᑎᑦᑎᓚᐅᖅᑐᑦ ᒐᕙᒪᑐᖃᒃᑯᑦ ᐊᖏᕈᑎᖓᓂᑦ ᓄᑖᒥᑦ 

ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑎᓄᑦ ᑮᓇᐅᔭᖃᖅᑎᑕᐅᓂᐊᕐᓂᖏᓐᓄᑦ ᐃᑲᔫᑎᖃᕋᔭᖅᑐᖅ ᑲᓇᑕᒥᐅᑦ 

ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓂᕐᒧᓪᓗ ᐱᕈᖅᐸᓪᓕᐊᔾᔪᑎᒋᓂᐊᖅᑕᖓᓄᑦ ᑐᕌᖓᔪᓂᑦ. ᓯᕗᓕᖅᑏᑦ 

ᖃᐅᔨᒋᐊᖅᑎᑦᑎᓚᐅᖅᑐᑦ ᒐᕙᒪᑐᖃᒃᑯᓄᑦ ᑮᓇᐅᔭᖅᑖᖅᑎᑕᐅᓂᖓᑦ ᐃᓚᓕᐅᑎᓂᐊᖅᑐᖅ ᑲᓇᑕᐅᑉ 

ᐊᕕᑦᑐᖅᓯᒪᓂᖏᓐᓄᑦ ᑮᓇᐅᔭᓕᐅᕈᑕᐅᒐᔭᖅᑐᑦ ᐊᑭᑐᔫᑎᑦ ᓄᓇᓕᓐᓄᑦ ᐊᐅᓚᔪᓐᓇᐅᑎᓄᑦ. 

 

ᐃᖅᑲᓇᐃᔮᑦ/ᐊᔪᕈᓐᓃᖅᓴᓂᖅ ᐱᓕᒻᒪᑦᓴᓂᖅ:  ᓯᕗᓕᖅᑏᑦ ᓯᕗᓕᖅᑏᑦ ᑐᙵᓱᑦᑎᑦᑎᓚᐅᖅᑐᑦ ᒐᕙᒪᑐᖃᒃᑯᑦ 

ᐊᖏᕈᑎᖓᓂᑦ ᓄᑖᒥᑦ ᐊᑕᐃᓐᓇᕐᓂᐊᓕᖅᑐᒥᒃ, ᖃᓄᑐᐃᓐᓈᕈᓐᓇᖅᑐᒥᑦ ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐊᖏᖁᑎ.  

ᓯᕗᓕᖅᑏᑦ ᐃᓱᒪᒋᔭᖃᖅᑐᑦ ᑖᓐᓇ ᐊᖏᕈᑎ ᑲᔪᓯᑲᐅᑎᒋᖁᔭᐅᓪᓗᓂ ᐃᓚᒋᔭᐅᓗᑎᒃ ᒐᕙᒪᑐᖃᒃᑯᑦ ᐊᒻᒪᓗ 

ᑲᔪᓯᓗᑎᒃ ᒐᕙᒪᑐᖃᒃᑯᓐᓂᑦ ᑲᑐᔾᔨᖃᑎᖃᕐᓗᑎᒃ ᐱᓕᕆᖃᑎᒌᓐᓂᖓ ᐱᔪᓐᓇᕐᓂᖃᑦᑎᐊᖅᑐᓂᑦ 

ᐃᖅᑲᓇᐃᔭᖅᑎᖃᕐᓂᕐᒥᑦ. 

 

ᑲᑐᔾᔨᖃᑎᒌᑦ ᒐᕙᒪᐅᖃᑎᒌᑦ:  ᓯᕗᓕᖅᑏᑦ ᐱᒋᐊᑲᓐᓂᖁᔨᔪᑦ ᐊᒃᓱᕉᑎᒋᔭᒥᓂᑦ ᑲᑐᔾᔨᖃᑎᖃᕐᓗᑎᒃ  

ᒐᕙᒪᑐᖃᒃᑯᓐᓂᑦ ᐱᓕᕆᖃᑎᒌᑦᑎᐊᕐᓂᕐᒥᑦ ᑲᑐᔾᔨᓗᑎᒃ ᑐᕌᒐᕆᔪᒪᔭᖏᑦ ᐱᓕᕆᐊᖑᓗᑎᒃ.  

 

ᐱᕋᔭᑦᓯᒪᔪᑦ ᐃᖅᑲᖅᑐᐃᕕᓕᕆᓂᕐᓗ:  ᓯᕗᓕᖅᑏᑦ ᕿᒥᕐᕈᓚᐅᖅᑐᑦ ᓴᕿᑎᓯᒪᔭᖓᓂᒃ ᔪᐊᑕᓐ ᐃᓱᒪᓕᐅᕈᑎᒋᔭᖓ 

ᑲᓇᑕᐅᑉ ᐊᕕᑦᑐᖅᓯᒪᓂᒋᓐᓄᑦ ᐱᕋᔭᑦᓯᒪᔪᑦ ᐃᖅᑲᖅᑐᐃᕕᓕᕆᓂᖅ, ᐊᒻᒪᓗ ᐅᖃᐅᓯᐅᓪᓗᑎᒃ ᖃᓄᖅᑑᕈᑎᒋᔭᐅᓪᓗᓂ 

ᐃᖅᑲᖅᑐᖅᑕᐅᔭᕆᐊᓖᑦ ᑭᖑᕙᖅᑎᑕᐅᖃᑦᑕᕐᓂᖏᑦ ᑭᖑᕙᖃᑦᑕᖏᓐᓂᓴᐅᖁᔭᐅᓪᓗᑎᒃ ᐱᓂᕐᓗᒃᑕᐅᓯᒪᔪᑦ 

ᐃᒃᐱᒋᔭᐅᑦᑎᐊᖁᔭᐅᓪᓗᑎᒃ, ᑭᒃᑯᓕᒫᓄᑦ ᐱᕐᕈᓗᐊᕿᑦᑕᐃᓕᒪᓂᖅ ᐊᒻᒪᓗ ᐸᓯᔭᐅᔪᑦ ᐱᔪᓐᓇᐅᑎᖃᕐᓂᖏᓐᓂᑦ.   

ᐋᕿᒍᑎᒋᔪᓐᓇᖅᑐᑦ ᐅᑯᓂᖓ ᐃᓚᓖᑦ ᐋᕿᒋᐊᕈᑎᓂᑦ ᐊᑐᖅᑕᐅᒐᔭᖅᑐᓂᑦ ᐃᖅᑲᖅᑐᖅᑕᐅᔾᔪᑎᒃᓴᓄᑦ 

ᑐᑦᓯᕋᐅᑕᐅᔪᓄᑦ, ᕿᒥᕈᓗᑎᒃ ᐊᑐᖅᑕᐅᔭᕆᐊᖃᓪᓚᕆᑦᑐᑦ ᖃᓄᑎᒋ ᐊᑯᓂᐅᑎᒋᔪᖅ ᐊᓄᓪᓚᑦᓯᐊᖑᖃᑦᑕᕐᓂᖏᑦ, 

ᐊᒻᒪᓗ ᐱᒻᒪᕆᐅᓂᖓᓂᑦ ᐃᖅᑲᑐᐃᔨᑖᒃᑲᓐᓂᕆᐊᖃᕐᓂᖅ 

 

ᓱᐴᖅᑐᕐᓗᒐᖅ ᐱᕈᖅᑐᕕᓃᑦ:  ᓱᐴᖅᑐᕐᓗᒐᕐᓄᑦ ᐱᕈᖅᑐᕕᓂᕐᓄᑦ ᒪᓕᒐᓕᐊᖑᔪᖅ ᐱᔭᕐᓂᖏᑦᑐᓂᑦ ᐃᓗᓕᖃᐅᕐᒪᑦ 

ᐅᔾᔨᕆᔭᐅᑦᑎᐊᕆᐊᖃᕐᒪᑦ  ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓄᑦ.  ᑭᐅᔾᔪᑎᒋᔭᐅᓚᐅᖅᑐᖅ, ᓯᕗᓕᖅᑏᑦ ᓴᖅᑭᑦᑎᓚᐅᖅᑐᑦ 

ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓄᑦ ᐱᓕᕆᔨᐅᓂᐊᖅᑐᓂᑦ ᓱᐴᖅᑐᕐᓗᒐᕐᒧᑦ ᐱᕈᖅᑐᕕᓂᕐᒧᑦ ᒪᓕᒐᓕᐅᕐᓂᐊᖅᑐᓂᑦ 

ᓇᓗᓇᐃᖅᓯᓗᑎᒃ ᐃᓱᒪᒋᔭᐅᒐᔪᒃᑐᓂᑦ ᖃᓄᖅᑐᕈᑎᒃᓴᓂᑦ ᐊᒻᒪᓗ ᐊᑲᕐᔮᓇᖅᑐᑯᑦ ᓱᐴᖅᑐᕐᓗᒐᐃᑦ ᐱᕈᖅᑐᕕᓃᑦ 

ᒪᓕᒐᓕᐅᖅᑕᐅᓗᑎᒃ ᐊᒻᒪᓗ ᐊᑐᐊᒐᓕᐅᖅᑕᐅᓗᑎᒡᓗ.  ᓯᕗᓕᖅᑏᑦ ᐅᖃᓚᐅᕐᒥᔪᑦ ᐊᓪᓚᕕᓕᕆᓂᖅ, ᐊᑐᐊᒐᐃᑦ, 

ᐃᓄᓕᒫᓂᑦ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ ᒪᓕᒐᙳᖅᑎᑦᑎᓂᖅ ᐃᑲᔪᖅᓯᔭᐅᔭᕆᐊᖃᕐᒪᑦ ᒪᓕᒐᓕᐊᖑᕙᓪᓕᐊᑎᓪᓗᒍ 

ᐊᑭᑦᑐᔫᓂᐊᕐᒪᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᑕ ᒐᕙᒪᖏᓐᓄᑦ.  ᓯᕗᓕᖅᑏᑦ ᐅᖃᒃᑲᓐᓂᓚᐅᒻᒥᔪᑦ ᒐᕙᒪᑐᖃᒃᑯᓐᓄᑦ 

ᐊᒃᓱᕈᓐᓇᕐᓂᐊᕆᐊᖓᓂᑦ ᑐᑦᓯᕋᐅᑕᐅᓯᒪᔪᑦ ᐊᑐᓕᖁᔭᐅᔪᑦ ᐃᓱᓕᕝᕕᖃᕐᒪᑕ ᔪᓚᐃ 2018ᒧᑦ. 

 

ᐃᓅᓕᓂᐅᑏᑦ ᐃᒃᐱᓐᓈᔪᓐᓃᕐᓇᖅᑐᑦ ᐆᐱᐅᐊᐃᑦᔅ (Opioids):  ᓯᕗᓕᖅᑏᑦ ᐊᒃᓱᕉᑎᖃᓚᐅᖅᑐᑦ 

ᐱᒻᒪᕆᐅᓂᖓᓂᑦ ᒐᕙᒪᐅᖃᑎᒌᑦ ᑲᑐᔾᔨᖃᑎᒌᑦᑎᐊᕆᐊᖃᕐᓂᖏᓐᓂᑦ ᑐᐊᕕᕐᓇᖅᑐᑯᑦ ᓯᕗᓪᓕᐅᔾᔭᐅᖁᔭᐅᓪᓗᑎᒃ 

ᐊᒻᒪᓗ ᐊᒃᓱᕈᓐᓇᖅᑐᑦ ᐱᕙᓪᓕᐊᑎᓪᓗᒋᑦ ᐊᒻᒪᓗ ᐊᒃᓱᕉᑕᐅᓗᓂ ᐱᓕᕆᐊᖑᔭᕆᐊᓕᒃ ᐊᑦᑕᕐᓇᖅᑐᒃᑯᑦ 

ᖃᓄᐃᓕᔾᔪᑕᐅᓂᐊᖏᒻᒪᑦ.  ᐅᖃᐅᓯᖃᓚᐅᕐᒥᔪᑦ ᐱᐅᓛᒃᑯᑦ ᐊᑐᖁᔭᐅᓪᓗᑎ ᑲᓇᑕᐅᑉ ᐊᕕᑦᑐᖅᓯᒪᓂᖏᓄᑦ 

ᐊᑐᖅᑕᐅᕙᓪᓕᐊᔪᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ ᐊᔭᐅᖅᓯᒋᐊᖅᑐᑦ ᐱᒋᐊᖁᔨᓪᓗᑎᒃ ᖃᓄᐃᓕᐅᕈᑎᑦᓴᒃᑲᓐᓂᕐᓂᑦ 

ᓯᕗᒧᐊᒍᑎᒋᑦᑎᐊᕐᓂᐊᖅᑐᓂᑦ ᐱᐅᓯᕚᓕᖅᑎᓪᓗᒍ ᑭᒃᑯᓕᒫᓄᑦ ᐱᕐᕈᓗᐊᕿᑦᑕᐃᓕᒪᓂᖅ ᑲᓇᑕᓕᒫᒥᑦ. 

 

ᐃᓅᓕᓴᐅᑏᑦ:  ᑲᓇᑕᐅᑉ ᐊᕕᑦᑐᖅᓯᒪᓂᖏᑦ ᓄᑖᓂᒃ ᐱᓕᕆᐊᖃᕈᒪᔪᑦ ᐱᐅᓯᑎᒋᐊᕐᓗᒍ ᐊᑭᑭᓐᓂᖅᓴᐅᓗᓂᓗ, 

ᐱᔭᕐᓂᖅᑐᒃᑯᑦ ᐊᑐᐃᓐᓇᐅᓗᑎᒃ ᐊᒻᒪᓗ ᐃᓅᓕᓴᐅᑎᑖᖅᑎᑕᐅᕙᑦᑐᑦ ᐃᓅᓕᓂᐅᑎᒥᓂᒃ ᐊᑐᑦᑎᐊᖁᔭᐅᓪᓗᑎᒃ, 

ᐃᓚᖏᓪᓗᒍ ᐱᓕᕆᐊᖑᓯᒪᔪᑦ ᑲᓇᑕᒥᐅᑦ ᐊᕕᒃᑐᖅᓯᒪᓂᖏᑎᒍᑦ ᐃᓅᓕᓴᐅᑎᓕᕆᔩᑦ, ᑮᓇᐅᔭᓂᑦ  $1.28 ᒥᓕᔾᔭᓂᑦ 



ᑮᓇᐅᔭᒃᑯᕕᒻᒧᑦ ᐸᐸᑐᒃᑕᐅᕕᒻᒧᑦ ᑐᖅᑯᐃᓯᒪᔪᓲᑦ ᐊᕐᕌᒍᒧᑦ.  ᓯᕗᓕᖅᑏᑦ ᖃᐅᔨᒃᑲᐃᓚᐅᖅᑐᑦ 

ᐊᔾᔨᒌᖏᓐᓂᖃᕐᓂᖏᓐᓂᑦ ᐃᓅᓕᓂᐅᑎᑖᖑᕙᑦᑐᑦ ᐊᑭᖏᑦ ᓂᐅᕕᐊᖑᕙᑦᑐᑦ ᐊᑭᖏᑦ ᑲᓇᑕᒥ ᑕᐅᑐᒡᓗᒋᑦ 

ᓄᓇᕐᔪᐊᕐᒥᐅᖑᖃᑎᑦᑕ ᓄᓇᓕᖏᑦ ᐊᒻᒪᓗ ᑲᔪᓯᓂᐊᕆᓪᓗᑎᒃ ᑲᑐᔾᔨᓗᑎᒃ ᐱᓕᕆᖃᑎᒌᑎᐊᕐᓗᑎᒃ 

ᐊᑭᑭᓪᓕᒋᐊᖅᑎᑦᑎᓗᑎᒃ ᐃᓅᓕᓴᐅᑏᑦ ᐊᑭᖏᓐᓂᑦ ᑲᓇᑕᒥ.  ᓯᕗᓕᖅᑏᑦ ᐊᖏᕈᑎᖃᓚᐅᖅᑐᑦ ᑲᔪᓯᔪᒪᓪᓗᑎᒃ 

ᐃᓅᓕᓴᐅᑎᓄᑦ ᓇᓪᓕᐅᑯᒫᓄᑦ ᑲᓇᑕᒥᐅᓄᑦ ᐊᑐᖅᑕᐅᕙᑦᑐᑦ ᐱᐅᓯᑎᒋᐊᖅᑕᐅᖁᔭᐅᓪᓗᑎᒃ ᑲᑐᔾᔨᓗᑎᒃ 

ᐱᓕᕆᖃᑎᖃᑦᑎᐊᕐᓗᑎᒃ ᓴᖅᑭᑦᑎᓗᑎᒃ ᑲᓇᑕᓕᒫᒧᑦ ᑐᕌᖓᔪᒥᒃ ᐃᓅᓕᓴᐅᓯᕆᓂᕐᒧᑦ ᐱᕙᒌᔭᐃᓂᖅ. 

 

ᐅᑭᐅᖅᑕᖅᑐᒥᑦ ᓂᕿᑦᑎᐊᕙᓕᕆᓂᖅ:  ᓯᕗᓕᖅᑏᑦ ᐃᓕᓴᖅᓯᓯᒪᔪᑦ ᓂᖀᑦ ᐊᑭᑐᔪᐊᓘᒻᒪᑕ 

ᐊᑭᑭᓪᓕᒋᐊᖓᕆᐊᖃᕐᓂᖏᓐᓂᑦ ᐊᒻᒪᓗ ᓂᖀᑦ ᖁᐊᖅᓈᓵᕐᓇᕿᐊᖃᖏᓐᓂᖏᓐᓂᑦ ᓄᓇᓕᕋᓛᖑᓂᖅᓴᓄᑦ 

ᐅᖓᓯᑦᑐᓄᑦ ᐅᑭᐅᖅᑕᖅᑐᕐᒥᐅᓄᑦ.  ᑐᐊᕕᕐᓇᖅᑐᒃᑯᑦ, ᓯᕗᓕᖅᑏᑦ ᒐᕙᒪᑐᖃᒃᑯᓐᓂᑦ ᐅᖃᐅᔨᒋᐊᓚᐅᖅᑐᑦ 

ᐊᖏᓪᓕᒋᐊᖁᔨᓪᓗᑎᒃ ᑕᑎᒋᔭᐅᔪᓐᓈᕐᓃᑦ ᐊᒻᒪᓗ ᓴᖅᑭᔮᑦᑎᐊᕐᓗᑎᒃ ᐱᓕᕆᐊᖑᔪᑦ ᐊᑭᑭᓪᓕᒋᐊᕈᑎᖓ 

ᖃᑦᓰᓇᕈᕆᐊᕈᓐᓇᕋᔭᖅᑐᑦ ᓂᖀᑦ ᐊᑭᖏ ᓄᓇᓕᐅᔪᓄᑦ. 

 

ᓄᓇᒥᓂᑦ ᕿᒫᑎᑕᐅᓯᒪᔪᑦ:  ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᑲᔪᓯᓂᖃᑦᑎᐊᖅᑐᒥ ᑎᑭᑉᐸᓪᓕᐊᔪᑦ ᐊᐅᓚᓂᖃᖅᑐᑦ 

ᐊᒻᒪᓗ ᒐᕙᒪᑐᖃᒃᑯᑦ ᑲᒪᑦᑎᐊᖁᔭᐅᓪᓗᑎᑦ ᐅᑕᕿᑯᑖᓗᐊᖅᐸᑦᑐᓂᑦ ᒪᓕᒐᑎᒍ ᓴᐳᒻᒥᔭᐅᔪᓐᓇᕐᓂᕆᔭᖏᓐᓄᑦ 

ᓇᓪᓕᐅᑯᒫᓂᑦ.    

 

ᑲᓇᑕᓕᒫᒥᑦ ᑭᙳᖅᑕᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ:  ᓯᕗᓕᖅᑏᑦ ᐊᑯᓂᑲᓪᓚ ᑖᓱᒥᖓ 

ᐃᑲᔪᖅᑐᖅᓯᒪᔪᑦ ᑲᓇᑕᓕᒫᒥᑦ ᖃᐅᔨᓴᖁᔭᐅᓪᓗᑎᒃ ᐊᒻᒪᓗ ᐃᑲᔪᖅᓱᐃᓐᓇᕐᓂᐊᖅᑐᑦ ᓄᓇᖃᖄᖅᓯᒪᔪᑦ ᓄᓇᓕᒥᓂᑦ 

ᑭᙴᒪᒋᔭᖏᑦ ᓯᕗᒧᐊᑦᑎᐊᖁᔭᐅᓪᓗᑎᒃ ᐃᓚᒌᑎᑐᑦ ᐱᓕᕆᐊᖑᓗᑎᒃ ᐃᒃᐱᒋᔭᐅᑦᑎᐊᕐᓗᑎᒃ ᐊᒻᒪᓗ 

ᐱᓂᕐᓗᑦᑕᐅᓯᒪᔪᑦ ᐱᒃᑯᒋᔭᐅᑦᑎᐊᕐᓗᑎᒃ ᐊᒻᒪᓗ ᐃᓚᒋᔭᖏᑦ.  ᓯᕗᓕᖅᑏᑦ ᐅᖃᐅᓯᖃᓚᐅᖅᑐᑦ ᐱᒻᒪᕆᐊᓘᓂᖓᓂᑦ 

ᖃᐅᔨᔭᐅᓇᓱᑦᑐᑦ ᑲᑎᖃᑎᒋᔭᐅᕙᓪᓗᑎᒃ ᓄᓇᖃᖅᑲᖅᓯᒪᔪ ᑲᓇᑕᓕᒫᒥ. 

 

ᑭᖑᓪᓕᕐᒥᑦ ᖃᓄᐃᓕᒋᐊᕈᑎᑦᓴᑦ: 

 

ᒐᕙᒪᑐᖃᒃᑯᑦ ᑲᑎᒪᔨᖁᑎᖏᑦ ᐊᐅᔭᒃᑯᑦ ᑲᑎᒪᑎᓪᓗᒋᑦ − ᑲᑎᒪᑎᑦᑎᓛᖅᑐᑦ ᓂᐅ ᐳᕋᔅᕕᐃᒥᐅᓄᑦ, ᓴᐃᑦ ᐋᓐᑐᕉᒥ 

ᔪᓚᐃ 18 ᐊᒻᒪ 19, 2018−ᖑᓕᖅᐸᖅ  7ᒥ. 

 

ᐃᓚᓕᐅᑎᓯᒪᔪᑦ: 

 

ᐱᑕᖃᖏᑦᑐᖅ 

 

ᐱᕙᓪᓕᐊᔪᑎᒍᑦ ᓴᖅᑭᑕᐅᔪᑦ ᑲᑎᒪᓂᖃᖅᑎᓪᓗᒋᑦ ᐃᓱᒫᓗᑕᐅᔪ ᑲᑎᒪᔾᔪᑎᕕᓃᑦ ᑕᑯᔭᐅᔪᓐᓇᖅᑐᑦ ᐅᕙᓂ: 

www.canadapremiers.ca . 

http://www.canadapremiers.ca/

